
  Annotatsiya: Ushbu maqolada Singapur ta’lim tizimining asosiy tamoyillari, “Kooperativ 

o‘qitish” modeli va interfaol metodlar maktabgacha ta’lim tashkilotlari faoliyatiga moslashtirilgan 

holda yoritiladi. Maqolada ushbu yondashuvlarning bog‘cha yoshidagi bolalarni tafakkurini 

rivojlantirish, ijtimoiy-emotsional ko‘nikmalarini shakllantirish va ijodkorlikni oshirishdagi 

ahamiyati tahlil qilinadi. 

 Kalit so‘zlar: Singapur dasturi, kooperativ ta’lim, maktabgacha ta’lim, interfaol metodlar, 

rivojlanish 

 Аннотatsiя: B данной статье рассматриваются основные принципы сингапурской 

системы образования и адаптatsiя модели «Кооперативного обучения» для дошкольных 

образовательных учреждений. Анализируется их влияние на развитие мышления, социально-

эмоциональных навыков и творчества детей дошкольного возраста. 

 Annotation: This article describes the main principles of the Singapore education system and 

adapts cooperative learning strategies to preschool institutions. The paper highlights how these 

approaches develop children’s thinking, social-emotional skills, and creativity. 

Bugungi globallashuv jarayonida ta’lim tizimiga qo‘yilayotgan zamonaviy talablar maktabgacha 

yoshdagi bolalar bilan ishlash jarayonini qayta ko‘rib chiqishni taqozo etmoqda. Jahonda rivojlangan 

davlatlar, xususan, Singapur ta’lim tizimi ta’lim oluvchilarni ijtimoiy, intellektual va kommunikativ 

jihatdan har tomonlama rivojlantiruvchi samarali yondashuvlari bilan mashhurdir. Ushbu tizimning 

asosiy ustunligi — interfaol, bolaga yo‘naltirilgan, hamkorlikka asoslangan metodlarning keng 

qo‘llanilishidir. 

Maktabgacha ta’lim tashkilotlarida Singapur metodlarini qo‘llash tarbiyalanuvchilarning mustaqil 

fikrlashi, muloqotchanligi va jamoada ishlash qobiliyatlarini rivojlantiradi. Shuningdek, pedagogning 

jarayonda boshqaruvchidan ko‘proq yo‘naltiruvchi rolini bajarishiga imkon yaratadi. 

Singapur modeli “Kooperativ ta’lim” tamoyillariga asoslanadi. Asosiy komponentlari: 

1. Jamoaviy o‘rganish – bolalar kichik guruhlarda ishlaydi; 

2. Faol ishtirok – har bir bola jarayonning to‘laqonli ishtirokchisidir; 

3. Qiziqtiruvchi topshiriqlar – o‘yin, muloqot va harakatlar asosida o‘rganish; 

4. Doimiy rag‘bat – kichik yutuqlarni ham e’tirof etish; 

5. Muloqot va fikr almashish – har bir mashg‘ulot nutqiy rivojlanishni qo‘llab-quvvatlaydi. 

 Ushbu tamoyillar ayniqsa maktabgacha yoshdagi bolalar uchun juda mos keladi, chunki 

ular o‘yin va muloqot jarayonida tez o‘zlashtiradilar. 

Maktabgacha ta’limga moslashgan Singapur metodlari: 

1. “Think–Pair–Share” (O‘yla – Juftlikda fikrla – Ulash). 

Moslashuvi: Bolalarga rasm, o‘yinchoq yoki predmet ko‘rsatiladi. Avval o‘zi o‘ylaydi (2–3 

soniya), keyin jufti bilan gaplashadi, oxirida butun guruhga aytadi. 

Foydasi: Nutqni rivojlantiradi, o‘z fikrini ifoda qilishga o‘rgatadi, uyatchan bolalarni jarayonga 

jalb qiladi. 

2. “Round Robin” (Aylana bo‘ylab fikr aytish). 

O‘qituvchi savol beradi, bolalar navbat bilan javob aytadi. 

Misol: “Yoz faslida nimalarni ko‘ramiz?” yoki “Qaysi mevalarni yoqtirasan?” 

3. “Mix–Freeze–Pair” (Aralash — Qot — Juftlash) 

Musiqa qo‘yiladi, bolalar harakatlanadi. Musiqa to‘xtaganda — juftlikka aylanib savolga javob 

beradi. 

Samarali yo‘nalishlar: ranglar, fasllar, hayvonlar, sovuq-issiq tushunchalari. 

4. “Gallery Walk” (Galereya bo‘ylab sayohat) 

Bolalar kichik guruhlarda rasm chizishadi yoki konstruktorlardan maket yasa Gulchiroy Qizim, 

aydilar. Har bir guruh boshqalar ishlari oldiga borib izoh beradi. 

Foydasi: Kuzatuvchanlikni, ijodkorlikni, o‘z ishiga mas’uliyatni oshiradi. 

Ta’limiy kartochkalar turli nuqtalarga joylashtiriladi. Bolalar guruhlar bo‘lib kelib predmet nomini 

aytadi, rangni aniqlaydi, harakatni bajaradi. 

Singapur dasturi maktabgacha yoshdagi bolalar uchun o‘yin, harakat, nutqiy faollik va jamoaviy 

ishlashga asoslanadi. Kooperativ o‘qitish strategiyalari bolalarning tafakkuri, nutqi, ijodkorligi va 

ijtimoiy ko‘nikmalarini shakllantirishda yuqori samaradorlikka ega. Bu metodlar tarbiyachining 

ishini yengillashtiradi va ta’lim jarayonini tizimli hamda samarali qiladi. 

